Skýrsla Stjórnar

Árið 2024 byrjaði með látum. Fyrsti viðburður var sýnikennsla með Jóhönnu Margréti Snorradóttur, en hún er ríkjandi heimsmeistari í tölti og fjórgangsgreinum. Uppsveitadeildin hófst í byrjun febrúar og eins fóru vetrarmótin af stað en með nýju sniði. Vetrarmótin voru þrjú með u.þ.b. mánaðar millibili. Á fyrsta mótinu var keppt í fjórgang, á öðru var keppt í fimmgang og loks á því síðasta í tölti. Fullorðinsnámskeið rúlluðu af stað í febrúar en þau eru fastur liður í starfinu.
Aðalfundurinn var haldinn 1. mars í reiðhöllinni á Flúðum. Ágætis mæting var en engar mannabreytingar urðu í stjórn. 
Stjórn skipa:
Bragi Viðar Gunnarsson – formaður
Ólafur Gunnarsson – gjaldkeri
Vilborg Ástráðsdóttir – ritari
Guðrún K. Snæbjörnsdóttir – meðstjórnandi
Ragnheiður Eggertsdóttir – meðstjórnandi
Ragnhildur S. Eyþórsdóttir – meðstjórnandi
Svavar Jón Bjarnason – meðstjórnandi

Félagið fór á vormánuðum að selja varning merktan félaginu. Þar er helst að nefna húfur, bindi og peysur. Páskatöltið var á sýnum stað 1. apríl og er alltaf góð skráning á það. Bergrún Ingólfsdóttir heimsótti okkur og var með skemmtilegt knapaþjálfunarnámskeið. Firmakeppnin var haldin 4. maí í blíðskapar veðri á hringvellinum á Flúðum. Skemmtinefndin grillaði í alla og fór vel á með fólki. 
Mikil hefð er að skapast hjá félaginu fyrir útreiðatúra. Þetta er fyrst og fremst útivist með félögum og ekki skemmir að njóta Íslenskrar náttúru. Farnir eru 4-6 reiðtúrar yfir sumarið og var fyrsti farinn 1. Júní á sama degi og við Íslendingar kusum okkur nýjann forseta. Síðasti reiðtúrinn var svo í lok ágúst.
Landsmótið var 1. – 7. Júlí og áttum við Jökulsfélagar marga fulltrúa þar. Það var mikill undirbúningur fyrir mótið og er þetta mesta og stærsta skemmtun sem við hestamenn komumst á.
Gæðingamótið á Flúðum er okkar stærsta verkefni ár hvert. Í ár var það haldið 25. – 28. Júlí og gekk það vonum framar. Þetta er virkilega vel sótt mót og er orðið stærsta gæðingamót ársins ár eftir ár að undanskildu Landsmóti. Við erum þakklát fyrir að fá alltaf svona marga glaða gesti til okkar á þetta skemmtilega mót.
Vallamót var á Laugarvatns Völlum 14. – 16. Ágúst að gamalli hefð. Þetta er “gamaldags” mót þar sem ekkert rafmagn eða önnur nútíma þægindi eru. Félagsmenn flykkjast saman og hverfa aftur til fortíðar og hafa gaman. Keppt er á grasflöt og er skemmtunin látin ráða för. 
Haustið fór í að skipuleggja vetrarstarfið og er það alltaf skemmtilegur tími fyrir stjórnar- og nefndarfólk. Í lok október var landsþing LH í Borgarnesi þar sem kosinn var nýr formaður LH. Árshátíð Jökuls var 16. Nóvember í Aratungu og heppnaðist virkilega vel. 
Eitt fullorðins námskeið var í haust og þar var mæting sem sannar að tímabilið hjá keppnisfólki er alltaf að lengjast. Hjörvar Ágústsson og Hanna Rún Ingibergsdóttir komu með frábæra sýnikennslu til okkar í lok nóvember.
Í byrjun desember hélt félagið í fyrsta skipti skötuveilsu í reiðhöllinni. Tókst það með eindæmum vel og mættu um 150 manns til að bragða sér á Skötu og meðlæti. Kvöldið var styrktarkvöld og safnaðist vel fyrir félagið.
Fyrir hönd félagsins 
Bragi Viðar Gunnarsson, formaður
